
Euskadiko gazteen erdiak ahalik eta gehien erraztuko luke
etorkinak sartzea (% 50,3)

Abenduaren 18an Pertsona Migranteen Nazioarteko Eguna ospatzen dela eta, Gazteen
Euskal Behatokiak zenbait datu aurkezten ditu Euskadin bizi diren atzerritarren kopuruaren
eta migrazio-politika egokienaren gainean Euskadiko gazteek duten pertzepzioari buruz.

Euskadiko gazteen % 17,4k uste du etorkin gehiegi bizi direla gure autonomia-erkidegoan.
Gehiago dira uste dutenak dezente daudela, baina ez gehiegi (% 62,7), eta beste % 9,8k,
aldiz, gutxi direla uste dute.

Euskadiko 15 eta 29 urte bitarteko gazteen banaketa, gure autonomia-erkidegoan
bizi diren etorkinen kopuruari buruz duten pertzepzioaren arabera (%)

Nahiago duzu ez erantzutea;
% 10,1

Gehiegi daude;
% 17,4

Gutxi daude;
% 9,8

Dezente daude,
baina ez gehiegi;
% 62,7

Iturria: Gazteen Euskal Behatokia (2022)

Etorkin gehiegi daudela uste dutenen ehunekoak gora egin du 2020. urtearekin alderatuta,
baina 2004-2016 aldian erregistratutakoa baino txikiagoa izaten jarraitzen du.



Euskadin atzerritar gehiegi daudela uste duten 15 eta 29 urte

bitarteko gazteen ehunekoaren bilakaera (%)

lturria: Gazteen Euskal Behatokia (Euskadiko gazteak seriea)

Migrazio-politikarik egokiena zein izan beharko litzatekeen galdetuta, gazteen % 50,3k
uste du ahalik eta gehien erraztu beharko litzatekeela etorkinen sarrera; % 35,3k uste du
lan-kontratua dutenei bakarrik erraztu beharko litzaiekeela sarrera, eta % 1,5ek soilik
debekatuko luke etorkinak sartzea; gainerako % 12,8k, berriz, ez daki edo nahiago du ez
erantzutea.

Euskadiko 15 eta 29 urte bitarteko gazteen banaketa, migrazio-politika
egokienari buruz duten iritziaren arabera (%)

Iturria: Gazteen Fuskal Behatokia (2022)



Etorkinen sarrera debekatuko luketen gazteen ehunekoa txikiagoa da 2020an eta 2022an,
aurreko neurketa guztietan baino.

Atzerriko etorkinen sarrera debekatuko luketen Euskadiko 15
eta 29 urte bitarteko gazteen ehunekoaren bilakaera (%)

lturria: Gazteen Euskal Behatokia (Euskadiko gazteak seriea)

Euskadiko gazteen % 11,5ek boluntariotza-lanak egiten dituzte

Abenduak 5, Boluntarioen Nazioarteko Eguna

2021eko maiatzean, Gazteen Euskal Behatokiak inkesta bat egin zien Euskadiko 15 eta 29
urte bitarteko 2.495 gazteri. Inkesta horretan, gazteen % 11,5ek adierazi zuen une
horretan boluntariotza-lanak egiten zituela, eta beste % 28,3k adierazi zuen ez zituela jada
egiten, baina lehenago egin zituela; beraz, ondoriozta daiteke hamar gaztetik lauk (%
39,8) badutela esperientzia boluntariotzan.

Boluntariotza egiten duten gazteen ehunekoa (bai gaur egun egiten duelako bai iraganean
egiten zuelako) handitu egin da 2012. urtearekin alderatuta.

Boluntariotza-lanak, bai gaur egun bai iraganean, egin dituztela dioten
Euskadiko 15 eta 29 urte bitarteko gazteen ehunekoen bilakaera (%)

lturria: Gazteen Euskal Behatokia (Euskadiko gazteak 2020/2021)

Aztertutako unean (2021ean) boluntariotza-lanak egiten zituztela ziotenen datuei
erreparatuz gero, ikus dezakegu 20 eta 24 urte bitarteko taldean ehunekoak zertxobait
altuagoak zirela (% 14,9).



2021ean boluntzariotza-lanak egiten dituztela dioten Euskadiko 15 eta 29
urte bitarteko gazteak, sexuaren eta adi-taldeen arabera (%)

Iturria: Gazteen Euskal Behatokia (Euskadiko gazteak 2020/2021)

2021ean boluntariotza-lanak egiten zituztenen artean, jardun-eremu nagusia haur eta
gazteekin lotutakoa da; izan ere, une horretan boluntariotza-lanak egiten zituztenen %
39,0k arlo horretan jarduten zuten. % 15,5ek zioen boluntariotza-lanak egiten zituela
pobrezia desagerraraztearekin, garapenerako lankidetzarekin eta etorkinei edo
errefuxiatuei laguntzearekin lotutako jardueretan. Beste arlo batzuetan boluntario-lanak
egiten zituztenak ez ziren iristen % 10era.

Proposatutako arlo bakoitzean boluntariotza-lanak egiten dituzten Euskadiko 15 eta 29
urte bitarteko gazteak, 2021ean boluntariotzan aritzen diren gazte guztiekiko (%)

Haurrak edo gazteak | 90
Pobrezia, garapenerako lankidetza, _ 155
etorkinei edo errefuxiatueilaguntzea... !
Kultura edo ondare artistiko edo kulturala _ 7,8

Ekologia eta ingurumena _ 6,9

Desgaitasunak _ 6,6

Nagusiak - 5,7
Gaixotasunak, osasuna - 29

Larrialdiak . 1,9

Adikzioak (drogak, alkohola, ludopatiak eta

abar) I 0,6

sestelakos N 131

Iturria: Gazteen Euskal Behatokia (Fuskadiko gazteak 2020/2021)



Aurkeztutako datuak “Euskadiko gazteak 2020/2021" txostenean kontsulta daitezke,
politika eta parte-hartze sozialari buruzko 5. atalean, hain zuzen ere. Gazteen Euskal

Behatokiak egin du txosten hori, gazteei 2020an eta 202lean egindako inkestetan
oinarrituta.



https://www.gazteaukera.euskadi.eus/contenidos/informacion/ovj_juventud_vasca/eu_liburuak/adjuntos/euskadiko_gazteak_2022_e.pdf

Emakumeen kontrako Indarkeria Desagerrarazteko Nazioarteko Eguna dela eta, Gazteen

Euskal Behatokiak 2022ko azaroan bildutako datu estatistikoak aurkezten ditu.

Kontuan hartuta Euskadin aurten kanpaina instituzionala gizonak interpelatzearen
inguruan egin dela, Gazteen Euskal Behatokiak Euskadiko emakume eta gizon gazteek

indarkeria mota ezberdinei ematen dieten larritasuna alderatu nahi du.

Zehazki, honako indarkeria-mota hauen larritasuna baloratzeko eskatu zaie gazteei:
fisikoki erasotzea, beren borondatearen aurka sexu-harremanak izatera behartzea, etxetik
irtetea debekatzea, mehatxatzea, itxura kontrolatzea, gauzak erabakitzen ez uztea, sare

sozialetan kontrolatzea, iraintzea eta mespretxuak egitea.

Bildutako datuen arabera (15 eta 29 urte bitarteko emakumeei eta gizonei dagozkienak),
Euskadiko gazteen % 97,4k oso larritzat jotzen du fisikoki erasotzea; beste pertsonaren
borondatearen aurka sexu-harremanak izatera behartzea oso larritzat jotzen du % 96,5ek;
etxetik irtetea debekatzea oso indarkeria-mota larritzat jotzen du % 92,8k, eta
mehatxatzea % 86,9k. Hortik aurrera, jarrera horiek oso larritzat jotzen dituztenen
ehunekoak jaisten hasten dira (gehiengoa osatzen duten arren), eta nahiko larritzat jotzen

dituztenen ehunekoek gora egiten dute.



15-29 urteko gazteek indarkeria mota desbherdinei emandako larritasuna ( %)

Iturria: Gazteen Euskal Behatokia

Elkarrizketatutako pertsonaren sexuaren arabera portaera horiek oso larritzat jotzen
dituztenen ehunekoei erreparatuz gero, ikusten dugu Euskadiko gazteen iritziz larrienak
diren portaeretan emakumeen eta gizonen arteko aldeak ez direla oso sakonak. Horrela,

fisikoki erasotzea oso larritzat jotzen dute emakumeen % 98,8k eta gizonen % 96,2k.

Hala ere, balorazioetan larritasun txikiagoa eman dieten indarkeria motei dagokienez, hala
nola, itxura kontrolatzea, gauzak erabakitzen ez uztea, sare sozialetan kontrolatzea,
iraintzea eta gutxiestea, emakumeen eta gizonen arteko aldea handiagoa da eta ehuneko

hamar puntutik gora izatera heltzen da.



Indarkeria-mota hauek OSO LARRITZAT jotzen dituzten Euskadiko 15-29 urteko gazteen
ehunekoa, sexuaren arabera

Iturria: Gazteen Euskal Behatokia

Datu hauek zera argitzen dute: oraindik ere sozializazio eta sentsibilitate desberdina
dagoela emakumeen eta gizonen artean indarkeria zer den eta zer ez den zehazteko
orduan. Horregatik, Gazteen Euskal Behatokiak, 2019az geroztik bere formazio planaren
barruan, berdintasunari eta maskulinitateari buruzko tailer pedagogikoak egiten ditu
nerabe gizonekin lan egiteko behar diren tresna pedagogikoak lantzeko. Tailer horietan,
hezkuntzaren eta esku-hartze sozialaren arloko 153 pertsonak baino gehiagok parte hartu
dute.

Aurten Emakumeen aurkako Indarkeria Desagerrarazteko Nazioarteko Egunaren kanpaina
bateratua eta koordinatua izango da Euskadin. Berdintasun, Justizia eta Gizarte
Politiketako Sailak, Emakunderen bitartez; Arabako, Bizkaiko eta Gipuzkoako foru-

aldundiek; eta EUDELek erakunde guztien arteko kanpaina koordinatua sinatu dute aurten.

https://www.emakunde.euskadi.eus/sentsibilizazioa/-/azaroak-25-2022/



https://www.emakunde.euskadi.eus/sentsibilizazioa/-/azaroak-25-2022/

Euskadiko hamar gaztetik zortzik uste dute egungo
egoera klima-larrialdikoa dela

Azaroaren 6tik 18ra bitartean Kairon Klimari buruzko Goi-bilera egiten ari dela eta, Gazteen
Euskal Behatokiak datu batzuk aurkeztu ditu gai honi buruz: alde batetik, gazteek klima-
aldaketari buruz duten iritzia eta, bestetik, nazioarteko akordioen eraginkortasunean duten
konfiantzari buruz.

Euskadiko 15 eta 30 urte bitarteko hamar gaztetik ia zortzik (% 78,7) uste dute gaur
egungo egoera larrialdikoa dela, klima-aldaketak dakarren arriskuagatik. Beste % 17,2k
adierazi du egoera larria dela, baina ez larrialdikoa. % 2,1ek soilik esan du esajeratu egiten
dela eta ez dela hain larria.

Euskadiko 15 eta 30 urte bitarteko gazteen banaketa, klima-aldaketari buruzko
iritziaren arabera (%)

Iturria: Gazteen Euskal Behatokia, 2022

Gas kutsatzaileen isuriak murrizteko nazioarteko akordioekiko konfiantzari dagokionez,
gazteen % 10,7k baino ez du konfiantza handia akordio horietan, eta % 29,7k konfiantza
nahikoa duela dio. Beraz, hamar gaztetik lauk nazioarteko akordioetan konfiantza dutela
ondoriozta dezakegu. Hala ere, gehienek (% 57,7) konfiantza gutxi edo batere ez dute.



Euskadiko 15 eta 30 urte bitarteko gazteen banaketa, gas kutsatzaileen isuriak
murrizteko nazioarteko akordioetan duten konfiantzaren arabera (%)

Iturria: Gazteen Euskal Behatokia, 2022

Nazioarteko akordioekiko mesfidantza handiagoa da adin handieneko taldean (25-30
urtekoenean), talde horretan konfiantza gutxi edo batere ez dutenen ehunekoak konfiantza
handia edo nahikoa dutenena bikoizten baitu.

Euskadiko gazteek gas kutsatzaileen isuriak murrizteko nazioarteko akordioetan
duten konfiantza, adin-taldeen arabera (%)

Iturria: Gazteen Euskal Behatokia, 2022

Aurkeztutako datuak Gazteen Euskal Behatokiak 2022ko martxoaren 25etik apirilaren 4ra
bitartean egindako inkesta batetik datoz. Inkesta horri 15 eta 30 urte bitarteko 3.062
gaztek erantzun zioten. Inkestan klima-aldaketari, trantsizio energetikoari eta Garapen
Jasangarriko Helburuei (GJH) buruzko galderak egin ziren. Inkestaren emaitzak Gazteen
Euskal Behatokiaren webgunean kontsulta daitezke, zehazki, "Ikerketak eta argitalpenak"
atalean.



https://www.gazteaukera.euskadi.eus/ikerketak-eta-argitalpenak/r58-ovjmenu3/eu/

